
Hvolpasýning HRFÍ og Royal Canin fór fram föstudagskvöldið 11. nóvember í reiðhöll Fáks í Víðidal. 

Þetta var stærsta hvolpasýning félagsins til þessa en 160 hvolpar voru skráðir til leiks af 38 

tegundum.  Einnig mættu tvær nýjar tegundir til leiks en í fyrsta sinn kepptu italian pointing dog og 

pudelpointer hvolpar.  Á hvolpasýningum er keppt í tveimur flokkum, 3-6 mánaða og 6-9 mánaða.  

Dómarar voru þau George Schogol frá Georgíu, Irina V. Poletaeva frá Finnlandi, Rafael Malo Alcrudo 

frá Spáni og Svend Løvenkjær frá Danmörku og dæmdu þau í fjórum hringjum samtímis. Dómarar 

völdu sigurvegara í hverri tegund í hvorum flokki sem mættu svo í keppni um bestu hvolpa sýningar 

seinna um kvöldið. Allir duglegu hvolparnir sem tóku þátt fóru heim með umsagnir frá dómurum og 

fóðurpoka frá Royal Canin. Sigurvegari í 3-6 mánaða hvolpaflokki var íslenska fjárhunds tíkin 

Snætinda Seigla og sigurvegari í 6-9 mánaða hvolpaflokki var íslenska fjárhunds tíkin Stemma 

Rektorsdóttir frá Ólafsvöllum.  

   

 

 



 

Keppni ungra sýnenda fór einnig fram á sama tíma og hvolpasýningin. Dómari var Svante Frisk frá 

Svíþjóð og voru 29 keppendur skráðir, 14 í yngri flokki og 15 í eldri flokki. Sigurvegari í yngri flokki 

var Kolbrún Jara Birgisdóttir sem sýndi íslenskan fjárhund en í eldri flokki var það Elena Mist 

Theodórsdóttir sem stóð uppi sem sigurvegari en hún sýndi silky terrier.  

  

Stigahæstu ungu sýnendur ársins voru heiðraðir á sýningu helgarinnar. Stigahæsti ungi sýnandinn í 

yngri flokki er Hrönn Valgeirsdóttir, í 2.-3. sæti eru þær Erlen Inga Guðmundsdóttir og Snærún Ynja 

Hallgrímsdóttir og í 4.-5. sæti eru þær Kolbrún Jara Birgisdóttir og Lilja Ýr Árdal Alfreðsdóttir. Í eldri 

flokki var það Hafdís Jóna Þórarinsdóttir sem endaði árið stigahæst og verður hún fulltrúi okkar á 

Crufts 2017. Elena Mist Theodórsdóttir er í 2. sæti og verður fulltrúi okkar á Heimssýningunni 2017. 

Í 3. sæti er Berglind Gunnarsdóttir sem verður fulltrúi okkar á Evrópusýningunni 2017 og  í 4. sæti er 

Vaka Víðisdóttir.  Hafdís, Elena, Berglind og Vaka mynduðu einnig landslið Íslands sem keppti á 

Nordic Winner í Danmörku í byrjun nóvember. 

 

                           
 



 

Alþjóðleg sýning HRFÍ fór fram 12.-13. nóvember í reiðhöll Fáks í Víðidal. Þetta var síðasta sýning 

ársins og var haldin undir yfirskriftinni α²ƛƴǘŜǊ ²ƻƴŘŜǊƭŀƴŘά. Fimm dómarar mættu frá fimm 

mismunandi löndum og dæmdu samtals 612 hunda af 80 tegundum. Dómararnir völdu þá hunda 

sem þeim þóttu skara fram úr og kepptu þeir sem sigruðu sína tegundahópa um besta hund 

sýningar. Besti hundur sýningar og besti öldungur sýningar að þessu sinni var íslenski fjárhundurinn 

Stefsstells Skrúður.  
 

 
 

Afreks og þjónustuhundar ársins 2016 voru heiðraðir á þessarri síðustu sýningu ársins. Afrekshundur 

ársins 2016 er boxer hundurinn Ísarr sem mætti ásamt eigendum sínum að taka við viðurkenningu 

fyrir einstaka vináttu og stuðning við vin sinn Alexander.  Þjónustuhundur ársins 2016 er labrador 

hundurinn Þór, sem einnig var þekktur sem αYóngurinn á KleppiάΦ  Þór var meðal annars dyggur 

starfsmaður Iðjuþjálfunar á Kleppspítala og vann hug og hjörtu sjúklinga og starfsmanna. Þór er því 

miður fallinn frá en sonur hans, Junior sem nú fetar í fótspor föður síns á spítalanum mætti á 

sýninguna ásamt eigendum sínum og tóku þau við viðurkenningu fyrir hönd Þórs.  

 

 

 

 

 

 

 

 

 

 

 

 

 

 

 



 

Stigahæsti hundur ársins og stigahæsti öldungur ársins voru einnig heiðraðir á sýningunni. 

Stigahæsti hundur ársins er afghan hound hundurinn Glitnir Vestri og stigahæsti öldungur ársins er 

íslenski fjárhundurinn Stefsstells Skrúður. 

 

 
 

 

 
 
 
 
 

 

 

 

 

 

 

 

 

 

 

 

 

 

 

 

 

 

 

 

 


